
Shri Kedara Kavacham

ಶ್ರೀಕೇದಾರಕವಚಂ

ಶ್ರೀಗಣೇಶಾಯ ನಮಃ .
ಶ್ರೀರವಲನಾಥಾಯ ನಮಃ .
ಅಸ್ಯ ಶ್ರೀರವಲನಾಥಕವಚಸ್ತೋತ್ರಮಂತ್ರಸ್ಯ,
ಬ್ರಹ್ಮಣೇ ಋಷಯೇ ನಮಃ . ಶಿರಸಿ .

ಅನುಷ್ಟುಪ್ ಛಂದಸೇ ನಮಃ .ಮುಖೇ .

ಶ್ರೀರವಲನಾಥಾಯ ನಮಃ .ಹೃದಯೇ .

ರಂ ಬೀಜಾಯ ನಮಃ . ಗುಹ್ಯೇ .

ವಂ ಶಕ್ತಯೇ ನಮಃ .ಪಾದಯೋಃ .
ಲಂ ಕೀಲಕಾಯ ನಮಃ .ಸರ್ವಾಂಗೇ .

ಶ್ರೀರವಲನಾಥಪ್ರೀತ್ಯರ್ಥೇ ಜಪೇ ವಿನಿಯೋಗಃ ..
ಅಥ ಧ್ಯಾನಂ .

ಕೇಯೂರಾದಿವಿಭೂಷಿತೈಃ ಕರತಲೈರತ್ನಾಂಕಿತೈಃ ಸುಂದರಂ
ನಾನಾಹಾರವಿಚಿತ್ರಪನ್ನಗಯುತೈರ್ಹೇಮಾಂಬರೈರ್ಮಂಡಿತಂ .

ಹಸ್ತಾಭ್ಯಾಂ ಧೃತಖಡ್ಗಪಾತ್ರಡಮರೂಶೂಲಂ ಸದಾ ಬಿಭ್ರತಂ
ವಾಜೀವಾಹನದೈತ್ಯದರ್ಪದಲನಂ ಕೇದಾರಮೀಶಂ ಭಜೇ ..

ಅಥ ಕವಚಂ .

ಓಂ ಕೇದಾರಃ ಪೂರ್ವತಃ ಪಾತು ಚಾಗ್ನೇಯ್ಯಾಂ ರವಲೇಶ್ವರಃ .
ದಕ್ಷಿಣೇ ವಾರಿಜಾಕ್ಷಸ್ತು ನೈರೃತ್ಯಾಂ ರಕ್ಷಸೂದನಃ .. 1..
ಪಶ್ಚಿಮೇ ಪನ್ನಗೇಶಶ್ಚ ವಾಯವ್ಯಾಂ ದೈತ್ಯನಾಶಕಃ .
ಉತ್ತರೇ ಉತ್ತರೇಶಶ್ಚ ಈಶಾನ್ಯಾಂ ಈಶ ಏವ ಚ .. 2..

ಊರ್ಧ್ವಂ ಗಂಗಾಧರಃ ಪಾತು ಧರಾಯಾಂಚ ತ್ರಿವಿಕ್ರಮಃ .
ಏವಂ ದಶದಿಶೋನ್ಯಸ್ಯ ಪಶ್ಚಾದಂಗೇಷು ವಿನ್ಯಸೇತ್ .. 3..

ಶಿಖಾಯಾಂ ರೇಣುಕಾನಾಥೋ ಮಸ್ತಕೇ ಭಾಲಲೋಚನಃ .
ಭಾಲಂ ಮೇ ರಕ್ಷ ಭಗವನ್ ಭ್ರೂಮಧ್ಯೇ ಮೇದಿನೀಪತಿಃ .. 4..
ನೇತ್ರಯೋರ್ಜ್ಯೋತಿನಾಥಶ್ಚ ಕರ್ಣಯೋಃ ಕೀರ್ತಿವರ್ಧನಃ .
ಕುಂಡಲೀನಾಃ ಕಪೋಲೌಚ ನಾಸಿಕಾಂ ವಿಘ್ನನಾಶನಃ .. 5..

ಶ್ರೀಕೇದಾರಕವಚಂ

ಓಷ್ಠದ್ವಯೋಉಮಾನಾಥೋ ದಂತಯೋರ್ಧರಣೀಧರಃ .
ಜಿಹ್ವಾಯಾಂ ವೇದಜಿಹ್ವಶ್ಚ ಹನುಶ್ಚಹನುಮತ್ಪ್ರಿಯಃ .. 6..
ಗ್ರೀವಾಯಾಂ ನೀಲಕಂಠಶ್ಚ ಸ್ಕಂಧೌಸ್ಕಂದ ಪ್ರಿಯಂಕರಃ .
ಬಾಹೋಃ ಶಸ್ತ್ರಭೃತಾಂ ಶ್ರೇಷ್ಠೋ ಹಸ್ತೇಡಮರೂಧಾರಕಃ .. 7..
ಹೃದಯಂ ವಿಶ್ವನಾಥಶ್ಚ ಉದರಂ ಮೇ ಜನಪ್ರಿಯಃ .
ನಾಭಿಂ ಪಾತು ಗುಹಾವಾಸೋ ಕಟಿಮಧ್ಯೇ ಕಪಾಲಭೃತ್ .. 8..

ಗುಹ್ಯೇಗುಹ್ಯ ನಿವಾಸಶ್ಚ ಉರೂಭ್ಯಾಂ ಉಕ್ಷವಾಹನಃ .
ಜಾನ್ವೋರ್ಜಹ್ನು ಸುತಾಧಾರೀ ಜಂಘಯೋರ್ಜಂಗನೋದ್ಬಲೀನ್ .. 9..

ಗುಲ್ಫಯೋಃ ಗೂಢಕರ್ತಾತ್ಮಾ ಪಾದಯೋಃ ಪದವಂದಿತಃ .
ನಖೇಷು ರೋಮಕೂಪೇಷು ವ್ಯಾಪಕಃ ಸರ್ವಸಂಧಿಷು .. 10..

ಅಗ್ರತಃ ಪಾತು ಮೇ ಖಡ್ಗೀ ಪೃಷ್ಠತಃ ಪಾತು ಶೂಲವಾನ್ .

ಪಾತುಮಾಂ ಪಾತ್ರಧಾರೀಚ ವಾತಪಿತ್ತಕಫಾದಿಷು .. 11..

ಜಲೇ ಜಲಧರಃ ಪಾತು ಸ್ಥಲೇ ಸ್ಥಾಣುಃ ಸನಾತನಃ .
ಮಹಾರ್ಣವೇ ಮಹಾದುರ್ಗೇ ಅಗ್ನಿ ಚೋರಭಯೇಷು ಚ .. 12..

ಶಸ್ತ್ರಕ್ಷತೇಷುಯೋ ರಕ್ಷೇದ್ ರತ್ನಾಸುರನಿಬರ್ಹಣಃ .
ಸುಪ್ತಿ ಪ್ರಮಾದ ವಿಪದೈ ರಕ್ಷಮಾಂ ಗಿರಿವಾಸಕಃ .. 13.. (ವಿಷದೈ ರಕ್ಷೇನ್ಮಾಂ)
ಯಇದಂ ಕವಚಂ ದಿವ್ಯಂ ಕೇದಾರಸ್ಯ ಮಹಾತ್ಮನಃ .
ಪಠಂತಿ ಶೃಣ್ವತೇ ವಾಣೀ ಸರ್ವಪಾಪೈಃ ಪ್ರಮುಚ್ಯತೇ .. 14..

ಇತಿ ಶ್ರೀಪದ್ಮಪುರಾಣೇ ಕರವೀರಖಂಡೇ ಕೇದಾರಕವಚಂ ಸಂಪೂರ್ಣಂ ..

ಶ್ರೀನಾಥಚರಣಾರ್ಪಣಮಸ್ತು .
.. ಶುಭಂ ಭವತು ..

Although it is mentioned in colophone that

the stotra is in Padmapurana, the

location is not traceable in the printed book.

